
ꯀꯅꯥꯅ ꯑꯩꯈꯣꯏꯕꯨ ꯁꯦꯝꯂꯝꯃꯤ? ꯁꯦꯝꯕꯤꯕ ꯃꯄꯨꯒꯤ ꯋꯥꯍꯩ, ꯕꯥꯏꯕꯦꯜꯅ
ꯃꯤꯑꯣꯏꯕ ꯐꯨꯔꯨꯞ ꯃꯇꯧ ꯀꯔꯝꯅ ꯍꯧꯔꯛꯈꯤ ꯍꯥꯏꯕ ꯇꯥꯛꯄꯤ। 
ꯊꯥꯏꯅ ꯃꯃꯥꯡꯉꯩꯗ,ꯁꯦꯝꯕꯤꯕ ꯃꯄꯨꯅ ꯃꯤ ꯑꯃ ꯏꯍꯥꯟ ꯍꯥꯟꯅ ꯁꯦꯝꯈꯤ, 

ꯃꯍꯥꯛꯀꯤ ꯃꯃꯤꯡ ꯑꯗꯝ ꯀꯧꯔꯝꯃꯤ। ꯁꯦꯝꯕꯤꯕ ꯃꯄꯨꯅ ꯑꯗꯝꯕꯨ
ꯃꯥꯂꯦꯝꯒꯤ ꯎꯐꯨꯜꯗꯒꯤ ꯁꯦꯝꯈꯤ। ꯁꯦꯝꯕꯤꯕ ꯃꯄꯨꯅ ꯑꯗꯝꯗ

ꯑꯍꯤꯡꯕ ꯅꯨꯡꯁꯥꯁ꯭ꯋꯣꯔ ꯀꯥꯝꯁꯤꯟꯕꯤꯗꯨꯅ
ꯑꯍꯤꯡꯕ ꯑꯣꯏꯍꯟꯈꯤ। 
ꯑꯗꯝ ꯐꯖꯔꯕ ꯏꯗꯦꯟ

ꯀꯧꯕ ꯂꯩꯀꯣꯜ
ꯑꯃꯒꯤ ꯃꯅꯨꯡꯗ
ꯂꯩꯔꯝꯃꯤ।



ꯁꯦꯝꯕꯤꯕ ꯃꯄꯨꯅ ꯑꯗꯝ ꯁꯦꯝꯗ꯭ꯔꯤꯉꯩ ꯃꯃꯥꯡꯗ, ꯃꯍꯥꯛꯅ ꯑꯉꯛꯄꯅ
ꯊꯜꯂꯕ ꯐꯖꯔꯕ ꯃꯥꯂꯦꯝ ꯑꯃ ꯁꯦꯝꯈꯤ। ꯁꯦꯝꯕꯤꯕ ꯃꯄꯨꯅ ꯑꯃꯃꯝꯇ
ꯑꯣꯏꯅ ꯆꯤꯡ ꯑꯃꯁꯨꯡ ꯇꯝꯄꯥꯛ ꯁꯦꯝꯈꯤ, ꯃꯅꯝ ꯅꯨꯡꯁꯤꯕ ꯂꯩꯔꯥꯡꯁꯤꯡ
ꯑꯃꯁꯨꯡ ꯑꯋꯥꯡꯕ ꯎ-ꯄꯥꯝꯕꯤꯁꯤꯡ ꯍꯧꯍꯟꯈꯤ, ꯐꯖꯔꯕ ꯎꯆꯦꯛ
ꯑꯃꯁꯨꯡ ꯉꯡꯗꯨꯅ ꯄꯥꯏꯔꯤꯕ ꯈꯣꯏꯁꯤꯡ, ꯆꯥꯡꯖꯧꯔꯦꯟ ꯃꯌꯥꯏꯗ
ꯁꯥꯟꯅꯔꯤꯕ ꯑꯆꯧꯕ ꯉꯥꯁꯤꯡ ꯑꯃꯁꯨꯡ ꯇꯅꯥꯟ-ꯇꯅꯥꯟꯕ

ꯊꯥꯔꯣꯏꯁꯤꯡ

ꯁꯦꯝꯈꯤ। ꯊꯥꯡꯉꯩꯁꯦꯡꯅ, ꯁꯦꯝꯕꯤꯕ ꯃꯄꯨꯅ ꯄꯨꯝꯅꯃꯛ
ꯁꯦꯝꯈꯤ – ꯄꯨꯝꯅꯃꯛ।



ꯏꯍꯥꯟ ꯍꯥꯟꯕꯗ, ꯁꯦꯝꯕꯤꯕ ꯃꯄꯨꯅ
ꯀꯔꯤꯒꯨꯝꯕ ꯑꯃꯇ ꯁꯦꯝꯗ꯭ꯔꯤꯉꯩ ꯃꯃꯥꯡꯗ,
ꯁꯦꯝꯕꯤꯕ ꯃꯄꯨ ꯅꯠꯇꯅ ꯀꯔꯤ ꯑꯃꯇ
ꯂꯩꯔꯝꯗꯦ। ꯃꯤ ꯅꯠꯔꯒ ꯃꯐꯝ ꯅꯠꯔꯒ
ꯄꯣꯠ ꯑꯃꯇ ꯂꯩꯔꯝꯗꯦ। ꯀꯔꯤ ꯑꯃꯇ
ꯂꯩꯔꯝꯗꯦ। ꯃꯉꯥꯜ ꯂꯩꯔꯝꯗꯦ
ꯑꯃꯁꯨꯡ ꯏꯝꯝ ꯃꯝꯂꯝꯃꯤ। 
ꯑꯀꯨꯠ-ꯑꯇꯣꯡ ꯑꯃꯇ
ꯂꯩꯔꯝꯗꯦ। ꯉꯔꯥꯡ ꯍꯌꯦꯡ
ꯍꯥꯏꯕ ꯑꯃꯇ ꯂꯩꯔꯝꯗꯦ। 
ꯑꯍꯧꯕ ꯅꯥꯏꯗꯕ ꯁꯦꯝꯕꯤꯕ
ꯃꯄꯨ ꯈꯛꯇ ꯂꯩꯔꯝꯃꯤ। ꯑꯗꯨꯒꯤ
ꯃꯇꯨꯡꯗ ꯁꯦꯝꯕꯤꯕ ꯃꯄꯨꯅ
ꯁꯦꯝꯕ ꯍꯧꯈꯤ।



ꯏꯍꯥꯟ ꯍꯥꯟꯕꯗ, ꯁꯦꯝꯕꯤꯕ ꯃꯄꯨꯅ ꯃꯥꯂꯦꯝ
ꯑꯃꯁꯨꯡ ꯑꯇꯤꯌ ꯁꯦꯝꯈꯤ।



ꯑꯗꯨꯒ ꯃꯥꯂꯦꯝꯒꯤ ꯃꯑꯣꯡ ꯂꯩꯔꯝꯗꯦ
ꯑꯃꯁꯨꯡ ꯏꯍꯥꯡ ꯍꯥꯡꯂꯝꯃꯤ। 
ꯑꯃꯁꯨꯡ ꯑꯃꯝꯕꯅ
ꯄꯨꯝꯃꯝ-ꯃꯝꯅ
ꯀꯨꯞꯁꯤꯟꯗꯨꯅ
ꯂꯩꯔꯝꯃꯤ। 
ꯑꯗꯨꯒꯤ
ꯃꯇꯨꯡꯗ
ꯁꯦꯝꯕꯤꯕ
ꯃꯄꯨꯅ
ꯍꯥꯏꯈꯤ। 
“ꯃꯉꯥꯜ
ꯂꯩꯁꯅꯨ।”



ꯑꯗꯨꯒ ꯃꯉꯥꯜ ꯑꯣꯏꯔꯛꯈꯤ। ꯁꯦꯝꯕꯤꯕ ꯃꯄꯨꯅ ꯃꯉꯥꯜ ꯑꯗꯨꯕꯨ
ꯅꯨꯡꯊꯤꯜ ꯀꯧꯔꯝꯃꯤ ꯑꯃꯁꯨꯡ ꯑꯃꯝꯕ ꯑꯗꯨꯅ ꯑꯍꯤꯡ ꯀꯧꯔꯝꯃꯤ। 

ꯑꯁꯨꯝꯅ ꯑꯍꯥꯟꯕ ꯅꯨꯃꯤꯠꯀꯤ ꯅꯨꯃꯤꯗꯥꯡ ꯋꯥꯏꯔꯝ
ꯑꯃꯁꯨꯡ ꯑꯌꯨꯛ ꯑꯣꯏꯔꯝꯃꯤ। 



ꯅꯤꯅꯤ ꯁꯨꯕ ꯅꯨꯃꯤꯠꯇ, ꯁꯦꯝꯕꯤꯕ ꯃꯄꯨꯅ ꯁꯣꯔꯥꯔꯦꯟꯒꯤ ꯃꯈꯥꯗ
ꯑꯆꯧꯕ ꯏꯄꯥꯛꯀꯤ ꯏꯁꯤꯡ, ꯆꯥꯡꯖꯧꯔꯦꯟ ꯑꯃꯁꯨꯡ ꯄꯥꯠꯁꯤꯡ
ꯁꯦꯝꯂꯝꯃꯤ। ꯍꯨꯝꯅꯤ ꯁꯨꯕ ꯅꯨꯃꯤꯠꯇ, ꯁꯦꯝꯕꯤꯕ ꯃꯄꯨꯅ ꯍꯥꯏꯔꯝꯃꯤ,
“ꯑꯀꯡꯕ ꯂꯝ ꯑꯣꯜꯂꯨ।” ꯑꯗꯨꯒ ꯃꯗꯨ ꯑꯣꯏꯔꯛꯈꯤ।



ꯁꯦꯝꯕꯤꯕ ꯃꯄꯨꯅ ꯅꯥꯄꯤ ꯑꯃꯗꯤ ꯂꯩ ꯑꯃꯁꯨꯡ ꯎꯄꯥꯜ-ꯍꯩꯄꯥꯜꯁꯤꯡ
ꯑꯣꯏꯔꯛꯅꯕ ꯌꯥꯊꯡ ꯄꯤꯈꯤ। ꯑꯗꯨꯒ ꯃꯗꯨ ꯑꯣꯏꯔꯛꯈꯤ। 

ꯑꯁꯨꯝꯅ ꯍꯨꯝꯅꯤ ꯁꯨꯕ ꯅꯨꯃꯤꯠꯀꯤ
ꯅꯨꯃꯤꯗꯥꯡ ꯋꯥꯏꯔꯝ ꯑꯃꯁꯨꯡ
ꯑꯌꯨꯛ ꯑꯣꯏꯔꯝꯃꯤ।



ꯑꯗꯨꯒꯤ ꯃꯇꯨꯡꯗ ꯁꯦꯝꯕꯤꯕ ꯃꯄꯨꯅ
ꯅꯨꯃꯤꯠ ꯑꯃꯁꯨꯡ ꯊꯥ ꯁꯦꯝꯂꯝꯃꯤ ꯑꯃꯁꯨꯡ
ꯃꯁꯤꯡ ꯊꯤꯉꯝꯗ꯭ꯔꯕ ꯊꯋꯥꯟꯃꯤꯆꯥꯛ
ꯀꯌ ꯁꯦꯝꯈꯤ। ꯑꯁꯨꯝꯅ ꯃꯔꯤꯅꯤ ꯁꯨꯕ
ꯅꯨꯃꯤꯠꯀꯤ ꯅꯨꯃꯤꯗꯥꯡ ꯋꯥꯏꯔꯝ
ꯑꯃꯁꯨꯡ ꯑꯌꯨꯛ ꯑꯣꯏꯔꯝꯃꯤ।



ꯁꯦꯝꯕꯤꯕ ꯃꯄꯨꯅ ꯃꯊꯡ ꯃꯊꯡ
ꯁꯦꯝꯂꯛꯄꯗ, ꯃꯈꯥ ꯇꯥꯔꯛꯄꯗ, 
ꯆꯥꯡꯖꯧꯔꯦꯟꯗ ꯍꯤꯡꯂꯤꯕ
ꯂꯦꯡꯂꯤ-ꯄꯥꯜꯂꯤꯕ ꯃꯊꯋꯥꯏ
ꯄꯥꯟꯕꯁꯤꯡ ꯑꯃꯗꯤ ꯉꯥ ꯑꯃꯁꯨꯡ
ꯎꯆꯦꯛꯁꯤꯡ ꯁꯦꯝꯈꯤ। ꯃꯉꯥ
ꯁꯨꯕ ꯅꯨꯃꯤꯠꯇ, ꯁꯦꯝꯕꯤꯕ
ꯃꯄꯨꯅ ꯃꯆꯤꯟ ꯀꯕꯥꯛ ꯊꯥꯡ
ꯃꯥꯟꯕ ꯁ꯭ꯋꯥꯔꯗꯐꯤꯁ ꯍꯥꯏꯅ
ꯈꯡꯅꯕ ꯑꯆꯧꯕ ꯉꯥ ꯑꯃꯁꯨꯡ
ꯁꯔꯗꯥꯏꯟ ꯍꯥꯏꯅ ꯈꯡꯅꯕ
ꯑꯄꯤꯛꯄ ꯉꯥꯁꯤꯡ, ꯃꯈꯣꯡ
ꯌꯥꯝꯅ ꯁꯥꯡꯕ ꯑꯣꯁꯇ꯭ꯔꯤꯁ
ꯑꯃꯁꯨꯡ ꯏꯁꯩꯩ ꯉꯡꯗꯨꯅ ꯁꯛꯄ
ꯎꯆꯦꯛꯁꯤꯡ ꯁꯦꯝꯈꯤ।



ꯁꯦꯝꯕꯤꯕ ꯃꯄꯨꯅ ꯃꯥꯂꯦꯝꯗ
ꯂꯩꯔꯤꯕ ꯏꯁꯤꯡ ꯑꯄꯨꯝꯕꯗ
ꯂꯩꯅꯕ ꯇꯣꯉꯥꯟ ꯇꯣꯉꯥꯟꯕ
ꯉꯥꯁꯤꯡ ꯑꯗꯨꯒ ꯃꯥꯂꯦꯝ ꯑꯃꯗꯤ
ꯆꯥꯡꯖꯧꯔꯦꯟꯗ ꯑꯃꯁꯨꯡ
ꯑꯍꯥꯡꯕ ꯑꯇꯤꯌꯗ ꯅꯨꯡꯉꯥꯏꯅ
ꯂꯩꯅꯕ ꯇꯣꯉꯥꯟ ꯇꯣꯉꯥꯟꯕ
ꯎꯆꯦꯛ ꯁꯦꯝꯂꯝꯃꯤ। ꯑꯁꯨꯝꯅ
ꯃꯉꯥ ꯁꯨꯕ ꯅꯨꯃꯤꯠꯀꯤ ꯅꯨꯃꯤꯗꯥꯡ
ꯋꯥꯏꯔꯝ ꯑꯃꯁꯨꯡ ꯑꯌꯨꯛ
ꯑꯣꯏꯔꯝꯃꯤ।



ꯑꯗꯨꯒꯤ ꯃꯇꯨꯡꯗ,ꯁꯦꯝꯕꯤꯕ ꯃꯄꯨꯅ ꯑꯃꯨꯛ ꯍꯥꯏꯔꯝꯃꯤ। ꯃꯍꯥꯛꯅ
ꯍꯥꯏꯔꯝꯃꯤ, “ꯃꯥꯂꯦꯝꯗ ꯃꯊꯋꯥꯏ ꯄꯥꯟꯕ ꯂꯩꯁꯅꯨ...” ꯑꯗꯨꯗꯒꯤ ꯇꯣꯉꯥꯟ
ꯇꯣꯉꯥꯟꯕ ꯃꯊꯋꯥꯏ ꯄꯥꯟꯕꯁꯤꯡ ꯑꯃꯁꯨꯡ ꯇꯤꯟ-ꯀꯥꯡ ꯑꯃꯁꯨꯡ
ꯃꯄꯨꯛꯅ ꯁꯤꯠꯇꯨꯅ ꯆꯠꯄ ꯃꯊꯋꯥꯏ ꯄꯥꯟꯕꯁꯤꯡ ꯂꯩꯕ ꯍꯧꯔꯛꯈꯤ। 
ꯃꯄꯥꯡꯒꯜ ꯌꯥꯝꯅ ꯀꯜꯂꯕ ꯁꯃꯨ ꯑꯃꯁꯨꯡ ꯃꯊꯧ ꯂꯦꯞꯄ ꯂꯩꯇꯅ ꯊꯕꯛ
ꯇꯧꯕ ꯁꯥꯕꯤ ꯂꯩꯕ ꯍꯧꯔꯛꯈꯤ। ꯁꯥꯊꯤꯕ ꯌꯣꯡ ꯑꯃꯁꯨꯡ ꯃꯔꯧ ꯌꯥꯝꯅ
ꯍꯩꯕ ꯒꯨꯝꯚꯤꯔ ꯌꯥꯎꯔꯝꯃꯤ। ꯂꯩꯕꯥꯛꯇ ꯂꯩꯕ ꯇꯤꯟ ꯑꯃꯁꯨꯡ ꯈꯩꯔꯣꯏ
ꯌꯥꯎꯔꯝꯃꯤ। ꯃꯔꯦꯞ ꯌꯥꯝꯅ ꯋꯥꯡꯕ ꯖꯤꯔꯥꯐ ꯑꯃꯁꯨꯡ ꯈꯣꯟꯖꯦꯜ
ꯏꯡꯅ ꯈꯣꯡꯕ ꯍꯧꯗꯣꯡ ꯌꯥꯎꯔꯝꯃꯤ। ꯅꯨꯃꯤꯠ ꯑꯗꯨꯗ ꯁꯦꯝꯕꯤꯕ

ꯃꯄꯨꯅ ꯁꯥ ꯃꯈꯜ ꯁꯨꯅ ꯁꯦꯝꯂꯝꯃꯤ।



ꯑꯁꯨꯝꯅ ꯇꯔꯨꯛ ꯁꯨꯕ ꯅꯨꯃꯤꯠꯀꯤ ꯅꯨꯃꯤꯗꯥꯡ ꯋꯥꯏꯔꯝ
ꯑꯃꯁꯨꯡ ꯑꯌꯨꯛ ꯑꯣꯏꯔꯝꯃꯤ।



ꯁꯦꯝꯕꯤꯕ ꯃꯄꯨꯅ ꯇꯔꯨꯛ ꯁꯨꯕ ꯅꯨꯃꯤꯠꯇ ꯌꯥꯝꯅ ꯃꯔꯨꯨ ꯑꯣꯏꯕ
ꯊꯕꯛ ꯑꯃ ꯇꯧꯔꯝꯃꯤ। ꯃꯇꯝ ꯑꯗꯨꯗ ꯅꯤꯄ ꯑꯗꯨꯒꯤ ꯗꯃꯛꯄꯣꯠ
ꯈꯨꯗꯤꯡꯃꯛ ꯊꯧꯔꯥꯡ ꯇꯧꯕ ꯂꯣꯏꯔꯝꯃꯤ। ꯆꯥꯅꯕ ꯆꯤꯟꯖꯥꯛ ꯂꯧꯕꯨꯛꯇ
ꯍꯧꯔꯝꯃꯤ ꯑꯃꯁꯨꯡ ꯁꯥꯁꯤꯡꯅ ꯃꯍꯥꯛꯀꯤ ꯃꯇꯦꯡ ꯄꯥꯡꯅꯕ ꯁꯦꯝꯗꯨꯅ

ꯂꯩꯔꯝꯃꯤ।



ꯑꯗꯨꯒ ꯁꯦꯝꯕꯤꯕ ꯃꯄꯨꯅ ꯍꯥꯏꯈꯤ, “ꯇꯥꯏꯕꯡ ꯃꯤ ꯑꯩꯈꯣꯏꯒꯤ
ꯁꯛꯂꯣꯟ ꯂꯧꯗꯨꯅ ꯁꯦꯝꯁꯤ। ꯑꯗꯨꯒ ꯃꯍꯥꯛꯅ ꯃꯥꯂꯦꯝꯗ ꯂꯩꯔꯤꯕ
ꯄꯣꯠ ꯈꯨꯗꯤꯡꯒꯤ ꯃꯊꯛꯇ ꯃꯄꯨ ꯑꯣꯏꯅ ꯄꯥꯟꯕ ꯑꯣꯏꯁꯅ”ꯨ। ꯃꯇꯧ
ꯑꯁꯨꯝꯅ ꯁꯦꯝꯕꯤꯕ ꯃꯄꯨꯅ ꯃꯍꯥꯛꯀꯤ ꯁꯛꯂꯣꯟ ꯂꯧꯗꯨꯅ ꯅꯤꯄ ꯑꯃ

ꯁꯦꯝꯈꯤ; ꯁꯦꯝꯕꯤꯕ ꯃꯄꯨꯒꯤ
ꯁꯛꯂꯣꯟꯗ ꯃꯍꯥꯛꯅ
ꯃꯍꯥꯛꯄꯨ ꯁꯦꯝꯈꯤ।



ꯁꯦꯝꯕꯤꯕ ꯃꯄꯨꯅ
ꯑꯗꯝꯗ ꯋꯥ ꯉꯥꯡꯂꯝꯃꯤ। 
“ꯅꯡꯅ ꯂꯩꯀꯣꯜ
ꯑꯁꯤꯗꯒꯤ ꯑꯄꯥꯝꯕ
ꯈꯨꯗꯤꯡ ꯆꯥꯕ ꯌꯥꯏ। 
ꯑꯗꯨꯕꯨ ꯑꯐꯕ ꯑꯃꯁꯨꯡ
ꯐꯠꯇꯕ ꯂꯧꯁꯤꯡꯒꯤ ꯎꯍꯩ
ꯑꯁꯤꯗꯤ ꯆꯥꯕ ꯌꯥꯗꯦ,
ꯆꯥꯒꯅꯨ। ꯀꯔꯤꯒꯨꯝꯕ
ꯅꯡꯅ ꯃꯗꯨ ꯆꯥꯔꯕ ꯅꯍꯥꯛ
ꯁꯣꯏꯗꯅ ꯁꯤꯒꯅꯤ”।



ꯑꯗꯨꯒ ꯁꯦꯝꯕꯤꯕ ꯃꯄꯨꯅ ꯍꯥꯏꯔꯝꯃꯤ, “ꯅꯤꯄ ꯃꯇꯣꯝꯇ ꯂꯩꯕ ꯐꯠꯇꯦ। 
ꯑꯗꯨꯅ ꯑꯩꯅ ꯃꯍꯥꯛꯀꯤ ꯇꯦꯡꯕꯥꯡꯕ ꯑꯃ ꯁꯦꯝꯒꯦ”। ꯁꯦꯝꯕꯤꯕ ꯃꯄꯨꯅ
ꯑꯗꯝꯒꯤ ꯃꯅꯥꯛꯇ ꯎꯆꯦꯛ ꯑꯃꯁꯨꯡ ꯁꯥ ꯑꯄꯨꯝꯕ ꯄꯨꯔꯛꯂꯝꯃꯤ। 

ꯑꯗꯨꯒ ꯑꯗꯝꯅ ꯃꯈꯣꯏ ꯈꯨꯗꯤꯡꯒꯤ ꯃꯃꯤꯡ
ꯊꯣꯟꯈꯤ। ꯃꯍꯥꯛꯅ ꯃꯗꯨ ꯇꯧꯕ ꯃꯇꯝꯗ ꯌꯥꯝꯅ

ꯍꯩ-ꯁꯤꯡꯅ ꯇꯧꯔꯝꯒꯅꯤ। ꯑꯗꯨꯕꯨ ꯎꯆꯦꯛ
ꯑꯃꯁꯨꯡ ꯁꯥꯁꯤꯡꯒꯤ ꯃꯔꯛꯇ ꯑꯗꯝꯒꯤ

ꯗꯃꯛ ꯃꯄꯥꯡ ꯑꯣꯏꯕ ꯌꯥꯕ ꯑꯃꯇ
ꯂꯩꯔꯝꯗꯦ।



ꯁꯦꯝꯕꯤꯕ ꯃꯄꯨꯅ ꯑꯗꯝꯕꯨ ꯇꯨꯝꯈꯨꯟ ꯇꯥꯅ ꯇꯨꯝꯍꯜꯂꯝꯃꯤ। ꯑꯗꯨꯒ
ꯁꯦꯝꯕꯤꯕ ꯃꯄꯨꯅ ꯑꯗꯝꯗꯒꯤ ꯁꯥꯔꯨ ꯑꯃ ꯂꯧꯊꯣꯛꯂꯒ ꯅꯨꯄꯤ ꯑꯃ
ꯁꯦꯝꯈꯤ। ꯁꯦꯝꯕꯤꯕ ꯃꯄꯨꯅ ꯁꯦꯝꯕ ꯅꯨꯄꯤ ꯑꯗꯨ ꯑꯗꯝꯒꯤ ꯗꯃꯛ

ꯈ꯭ꯋꯥꯏꯗꯒꯤ ꯆꯥꯅꯕ ꯃꯄꯥꯡ
ꯑꯃ ꯑꯣꯏꯔꯝꯃꯤ।



ꯁꯦꯝꯕꯤꯕ ꯃꯄꯨꯅ ꯅꯨꯃꯤꯠ ꯇꯔꯨꯛꯇ ꯄꯨꯝꯅꯃꯛ
ꯁꯦꯝꯂꯝꯃꯤ। ꯑꯗꯨꯒ ꯁꯦꯝꯕꯤꯕ ꯃꯄꯨꯅ ꯇꯔꯦꯠꯅꯤ ꯁꯨꯕ
ꯅꯨꯃꯤꯠ ꯊꯧꯖꯥꯜꯕꯤꯈꯤ ꯑꯃꯁꯨꯡ ꯃꯗꯨ ꯄꯣꯠꯊꯥꯕ ꯅꯨꯃꯤꯠ
ꯑꯣꯏꯍꯟꯈꯤ। ꯑꯗꯝ ꯑꯃꯁꯨꯡ ꯃꯍꯥꯛꯀꯤ ꯅꯨꯄꯤ
ꯏꯚ, ꯏꯗꯦꯟꯒꯤ ꯂꯩꯀꯣꯟꯗ ꯁꯦꯝꯕꯤꯕ ꯃꯄꯨꯒꯤ ꯌꯥꯊꯡ
ꯏꯟꯗꯨꯅ ꯅꯨꯡꯉꯥꯏꯅ ꯂꯩꯔꯝꯃꯤ। ꯁꯦꯝꯕꯤꯕ ꯃꯄꯨ
ꯃꯈꯣꯏꯒꯤ ꯃꯄꯨꯔꯣꯏ, ꯃꯈꯣꯏꯒꯤ ꯑꯋꯥꯠꯄ
ꯈꯨꯗꯤꯡ ꯄꯤꯕꯤꯕ ꯑꯃꯁꯨꯡ ꯃꯈꯣꯏꯒꯤ

ꯃꯔꯨꯞ ꯑꯣꯏꯔꯝꯃꯤ।



ꯁꯦꯝꯕꯤꯕ ꯃꯄꯨꯅ ꯄꯣꯠ ꯄꯨꯝꯅꯃꯛ ꯁꯦꯝꯈꯤ

ꯁꯦꯝꯕꯤꯕ ꯃꯄꯨꯒꯤ ꯋꯥꯍꯩ, ꯕꯥꯏꯕꯜꯗ ꯌꯥꯎꯕ ꯋꯥꯔꯤ ꯑꯃ

ꯑꯁꯤꯗ ꯐꯡꯏ

ꯃꯩꯍꯧꯔꯣꯟ 1-2

“ꯅꯍꯥꯛꯀꯤ ꯋꯥꯍꯩ ꯆꯡꯂꯛꯄꯗ ꯃꯉꯥꯜ ꯐꯡꯏ.”
ꯏꯁꯩꯩ ꯂꯥꯏꯔꯤꯛ 119:130



ꯂꯣꯏꯔꯦ



ꯕꯥꯏꯕꯜꯒꯤ ꯋꯥꯔꯤ ꯑꯁꯤꯅ ꯃꯇꯤꯛ-ꯃꯉꯥꯜꯅ ꯊꯜꯂꯕ
ꯑꯩꯈꯣꯏꯒꯤ ꯁꯦꯝꯕꯤꯕ ꯃꯄꯨꯒꯤ ꯃꯔꯝꯗ ꯑꯃꯁꯨꯡ ꯏꯕꯨꯡꯉꯣ ꯃꯍꯥꯛꯄꯨ

ꯑꯩꯈꯣꯏꯅ ꯃꯁꯛ ꯈꯡꯕ ꯃꯍꯥꯛꯅ ꯄꯥꯝꯃꯤ ꯍꯥꯏꯕꯒꯤ ꯃꯔꯝꯗ ꯑꯩꯈꯣꯏꯗ ꯇꯥꯛꯄꯤ।

ꯁꯦꯝꯕꯤꯕ ꯃꯄꯨꯅ ꯑꯌꯣꯟ-ꯑꯔꯥꯟ ꯍꯥꯏꯅ ꯀꯧꯕ ꯐꯠꯇꯕ ꯊꯕꯛꯁꯤꯡ ꯑꯩꯈꯣꯏꯅ ꯇꯧꯔꯦ ꯍꯥꯏꯕ
ꯏꯕꯨꯡꯉꯣ ꯃꯍꯥꯛꯅ ꯈꯡꯏ। ꯑꯌꯣꯟ-ꯑꯔꯥꯟꯒꯤ ꯑꯇꯧꯃꯜꯗꯤ ꯁꯤꯕꯅꯤ, ꯑꯗꯨꯕꯨ ꯁꯦꯝꯕꯤꯕ
ꯃꯄꯨꯅ ꯅꯍꯥꯛꯄꯨ ꯑꯁꯨꯛꯀꯤ ꯃꯇꯤꯛ ꯅꯨꯡꯁꯤꯕꯤ ꯃꯔꯝ ꯑꯗꯨꯅ ꯃꯍꯥꯛꯀꯤ ꯑꯃꯇ ꯉꯥꯏꯔꯕ
ꯃꯆꯥꯅꯤꯄ ꯖꯤꯁꯨꯕꯨ ꯅꯍꯥꯛꯀꯤ ꯑꯌꯣꯟ-ꯑꯔꯥꯟꯒꯤ ꯎꯁꯤꯟ ꯑꯣꯏꯅ ꯎ-ꯀꯥꯔꯣꯡ ꯃꯊꯛꯇ

ꯁꯤꯕꯤꯅꯕ ꯊꯥꯕꯤꯔꯦ। ꯑꯗꯨꯒ ꯖꯤꯁꯨꯅ ꯑꯃꯨꯛ ꯁꯤꯕꯗꯒꯤ ꯍꯤꯡꯒꯠꯇꯨꯅ ꯁꯣꯔꯥꯔꯦꯟꯗ ꯀꯥꯈꯤ!
ꯅꯍꯥꯛꯅ ꯖꯤꯁꯨꯕꯨ ꯊꯥꯖꯔꯕꯗꯤ ꯑꯃꯁꯨꯡ ꯅꯍꯥꯛꯀꯤ ꯑꯌꯣꯟ-ꯑꯔꯥꯟꯁꯤꯡ ꯀꯣꯛꯄꯤꯌꯨ ꯍꯥꯏꯅ
ꯃꯉꯣꯟꯗ ꯍꯥꯏꯖꯔꯕꯗꯤ, ꯃꯍꯥꯛꯅ ꯁꯣꯏꯗꯅ ꯀꯣꯛꯄꯤꯒꯅꯤ! ꯃꯍꯥꯛ ꯅꯡꯒꯤ ꯄꯨꯟꯁꯤꯗ
ꯂꯥꯛꯀꯅꯤ ꯑꯃꯁꯨꯡ ꯃꯍꯥꯛꯀ ꯂꯣꯏꯅꯅ ꯂꯣꯝꯕ ꯅꯥꯏꯗꯅ ꯍꯤꯡꯃꯤꯟꯅꯕ ꯐꯡꯒꯅꯤ।

ꯅꯡꯅ ꯃꯁꯤ ꯑꯆꯨꯝꯕꯅꯤ ꯍꯥꯏꯅ ꯊꯥꯖꯔꯕꯗꯤ, ꯑꯁꯨꯝꯅ ꯁꯦꯝꯕꯤꯕ ꯃꯄꯨꯗ ꯍꯥꯏꯖꯧ: ꯅꯨꯡꯁꯤꯔꯕ
ꯖꯤꯁꯨ, ꯑꯩ ꯅꯍꯥꯛꯄꯨ ꯁꯦꯝꯕꯤꯕ ꯃꯄꯨꯅꯤ ꯍꯥꯏꯕ ꯊꯥꯖꯩ, ꯅꯍꯥꯛꯅ ꯇꯥꯏꯕꯡꯄꯥꯟꯗ ꯃꯤ ꯑꯣꯏꯅ
ꯂꯥꯛꯇꯨꯅ ꯑꯩꯒꯤ ꯑꯌꯣꯟ-ꯑꯔꯥꯟꯒꯤ ꯗꯃꯛ ꯁꯤꯕꯤ ꯑꯃꯁꯨꯡ ꯁꯤꯕꯗꯒꯤ ꯍꯤꯡꯒꯠꯈꯤ। ꯑꯩꯒꯤ
ꯄꯨꯟꯁꯤꯗ ꯂꯥꯛꯄꯤꯌꯨ ꯑꯗꯨꯒ ꯑꯩꯒꯤ ꯑꯌꯣꯟ-ꯑꯔꯥꯟꯁꯤꯡ ꯉꯥꯛꯄꯤꯌꯨ, ꯑꯗꯨꯒ ꯑꯩ ꯑꯅꯧꯕ
ꯄꯨꯟꯁꯤ ꯍꯧꯖꯤꯛ ꯐꯡꯖꯒꯦ ꯑꯃꯁꯨꯡ ꯅꯍꯥꯛꯀ ꯂꯣꯏꯅꯅ ꯂꯣꯝꯕ ꯅꯥꯏꯗꯅ ꯍꯤꯡꯕ ꯐꯡꯖꯒꯦ। 

ꯅꯍꯥꯛꯀꯤ ꯍꯥꯏꯕ ꯏꯟꯕ ꯅꯆꯥ ꯑꯃ ꯑꯣꯏꯅ ꯍꯤꯡꯕ ꯉꯝꯅꯕ ꯑꯩꯒꯤ ꯏꯇꯦꯡ ꯄꯥꯡꯕꯤꯌꯨ। ꯑꯃꯦꯟ।

ꯅꯨꯃꯤꯠ ꯈꯨꯗꯤꯡꯒꯤ ꯕꯥꯏꯕꯜ ꯄꯥꯎ ꯑꯃꯁꯨꯡ ꯁꯦꯝꯕꯤꯕ ꯃꯄꯨꯗ ꯍꯥꯏꯖꯧ! ꯖꯣꯍꯥꯟ 3:16


	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24

